
 

 
 
 

27. oktober 2009 
 
Inatsisartuts suleriaasiani § 36, imm. 1  naapertorlugu matumuuna Naalakkersuisunut 
ataani allaqqasoq apeqquteqaatigaara:  
 
Apeqqut Naalakkersuisunut Inissialiortiterne pillugu.  
(Inatsisartuni ilaasortaq Niels Thomsen, Demokraatit) 
 
Tunngavilersuut: 
Demokraatit isumaqarpugut, inissaaleqiffiunerusuni inissianik sanaartortoqartariaqartoq. 
Aamma isumaqarpugut, tunngaviusumik nutaanik inissialiortitertoqartariaqartoq 
sumiiffinni inuussutissarsiornikkut periarfissarissaartuni, taamaasillutik sanaartorneqartut 
ineriartornissamut tunngavissiissammata. 
 
Tamatumunnga atatillugu pisariaqarluinnarpoq, Naalakkersuisut uppernarsaatitalimmik 
takussutissaqartissammassuk, sumi ineriartornissamut periarfissaqarnersoq, taamaasilluni 
sattalluni inissialiortiterneq pinngitsoorneqassaaq. 
 
Tamanna tunngavigalugu kissaatigivara, Naalakkersuisut apeqqutit makku 
akissuteqarfigissagaat:  
 
1. Naalakkersuisut illoqarfinni ineriartorfiusuni sisamani kiisalu allani illoqarfinni 
nunaqarfinnilu tutsuviginartunik inissaaleqineq pillugu kisitsisitigut 
paasissutissaateqarpat? 
1.1. Taamaattoqarsimappat makku ersarissaqquneqarput: Naalakkersuisut ukiuni 
tulliuttuni inissialiortiternissamut pilersaarutaannut atatillugu erseqqissaqqunarpoq, 
inissialiortiternissamut pilersaarutaasut utaqqisut allattorsimaffiinik aallaaveqarnersut 
imaluunniit inuussutissarsiornikkut periarfissat pioreersut aallaavigineqarnersut.  
1.2. Taamaanngippat manna ersarissaqquneqarpoq: Naalakkersuisut suut tunngavigalugit 
inissanik pisariaqartitsineq piviusoq ersarissarniarpaat?   
 
Periarfissap aappaatut kissaatigineqarput paasissutissat apeqqutigineqartunut tikkuussisut, 
takuuk inissanik pisariaqartitsineq.  
 
2. Naalakkersuisut ineqarnermut politikkertik ima isikkoqalersinniarnerlugu, 
amerlanerpaanik inissialiorfiusussat tassaassasut inoqarfiit inuussutissarsiornikkut 
pitsaanerpaanik periarfissallit?  
Taamaattoqassappat taava Naalakkersuisunut nassuiaqquneqarpoq, piffissami 
qaninnerpaami sumi sanaartortoqarnissaa pilersaarutaanersoq? 
 
 
Naalakkersuisut akeqquneqarput ullut suliffiit naliginnaasut qulit qaangiutsinnagit.  


